
                          Un serie de photos de locationes in le paises nordic 

– e lor historia narrate in alcun lineas in interlingua como inspiration.

# Göteborg, Svedia: In le centro del

grande parco Slottsskogen (le Foreste

del Castello) in Göteborg, se trova un

serie de ancian casas ab diverse par-

tes de Svedia. Iste cabana ab circa

1750 veni del region Småland in le

sud, de ubi veni anque le deposito de

merces (“Visthusboden”) a sinistra ab

le annos 1500 e assi le edificio de

ligno le plus ancian in Göteborg.

Detra illos, sur un parve collina, es le

turre de ligno del campana ab le cor-

de de Småland, movite a Slottsskogen

in 1910. Le entrata a tote le casas

ancian es gratuite. Texto e photo:

Thomas Breinstrup

Questiones

1. Esque nos nos trova sur le campania?

2. Que es special con le parve casa a sinistra?

3. Qual bandiera vide on sur le mast de bandiera – e

qual es su colores?

4. Describe le photo e lo que tu vide sur illo, per

favor.

5. Plure casas e le turre del campana veni de

Småland. Que es Småland?


